
Семинар-кенгеш

Ахыры 2-чи бетдеди.

Парламент

Озгъан бараз кюн КъМР-
ни Профсоюзларыны юйюню 
жыйылыула бардырылыучу 
залында болгъан  семинар-
кенгеш Уруннган адамны къо-
руулауну битеудуния кюнюне 
жораланнган эди. Анда Къа-
барты-Малкъарны организа-
цияларында ишчи болумланы 
игилендириуню, адамны къо-
руулауну  мадарлары сюзюл-
генди. Кенгешге республика-
да болгъан учрежденияланы, 
ведомстволаны келечилери 
къатышхандыла.

Семинарны ача, КъМР-ни 
Профсоюзларыны организа-
цияларыны биригиуюню пред-
седатели Фатимат Амшокова 
жыйылыуда кётюрюлген тема 
бек магъаналы болгъанын 
айырып айтханды. Нек дегенде 
республиканы экономикасында 
ишлегенлени саны жылдан-жыл-
гъа аслам бола барады. Былтыр 
ала 380 мингнге жетгендиле. 
Аланы хар бирин да тийишли уру-
нуу болумла бла жалчытыргъа 
керекди. Ол къалай къуралгъа-
нын тинтиу а - профсоюзланы 
борчларындан бириди.  

Фатимат Амшокова айтханн-
га кёре, аллай къараула бар-
дырыргъа деп КъМР-ни про-
фсоюзларында жети техника 
инспектор ишлейди. Профсо-

Урунуу хайырлы да, 
къоркъуусуз да болургъа керекди

юзланы къатышыулары бла 
организациялада урунууну къо-
руулау жаны бла 508 комитет, 
1570 уполномоченный барды. 
Озгъан жылны ичинде  846 ор-
ганизацияда  урунуу законода-
тельство къалай сакъланнганы 
тинтилгенди эмда алада анга 
бузукълукъ этилген 2175 кезиу 
ачыкъланнганды. Станокланы, 
оборудованияны, транспортну 
ишлерин тохтатыргъа кереклиси 
белгиленнгенди. 

Андан сора да, ишлегенлени 
урунуу келишимге кёре эркинли-
клери къалай сакъланнганы да 
356 организацияда тинтилгенди. 
Анда да, жарсыугъа, кёп кемчи-
ликле ачыкъланнгандыла. Сёз 
ючюн, тиширыула аслам урунн-
ган жерлеге алагъа деп энчи 
отоула жокъну орунундадыла, 
саулукъларына заран тюшгени 
бла къалгъаны тинтилмейди. 

Былайда Фатимат Каралбиев-
на, ишлегенлени саулукъларын 
сакълау хар бирибизге да борч 
болгъанын эсгертип, аны бла 
бирге профессионал аурууланы  
саны азайгъанын белгилеген-
ди. Анга шагъатха Социальный 
страхованияны фондуну быллай 
шартларын келтиргенди: 2011 
жылда ишлеринде ауруу тапхан 
он адам болгъан эсе, былтыр жа-
ланда жетиси ачыкъланнганды. 

Анга уа, профсоюзланы та-
матасы айтханнга кёре, урунуу 
болумланы игилендириу жаны 
бла кёп ведомстволаны бирге 
ишлеулери себеплик этгенди. 
Алай аны бла бирге Фатимат Ам-
шокова профессионал ауруула 
тюз башланнганлай ачыкълан-
магъанларына жарсыгъанды. 
Аны сылтауун ол уруннганланы 
медицина жумушла бла жал-
чытыуну системасы толусунлай 
оюлгъанында кёреди.

-Профсоюз организацияланы 
борчлары, -дегенди ол,- иш бе-
риучюле уруннганлагъа, артыкъ-
да тиширыулагъа, тап болумла 
къурарча, аланы саулукъларына 
къайгъырырча этиудю. 

Докладда ишчи жерлени ат-
тестациялаугъа да уллу эс бу-
рулгъанды. Бюгюнлюкде аллай 
иш бардырылгъан заманда анга  
уруннган адамны къоруулау бла 
байламлы битеу жумушла кире-
диле. Ол санда профессионал 
къоркъуугъа багъа бичиу, ме-
досмотрла, страховой тарифни 
тергеу, профессионал ишден 
ауруу чыкъмазча этиу, тийишли 
санитар болумла къурау, ишле-
генлени бир къауумун саулукъ-
ларына кёре женгил иш бла 
жалчытыу эм башхала.

Кенгешни ача, ол  КъМР-ни 
Баш сюдюню таматасы Юрий 
Маировну бу къуллукъгъа жан-
гыдан салыннганы бла алгъыш-
лагъанды.  Дагъыда  депутат 
Арсен Татуев  «КъМР-ни  китапла 
сюйгенлери»  жамауат органи-
зацияны  ыспас къагъытына 
тийишли болгъан эди да,  аны 
да бергенди.  

Ызы бла депутатла законопро-
ектлени сюзюуге кёчгендиле. 
Биринчиден, Ирина Шатилова 
Нальчик шахарны 12-чи номерли 
сюд участкасыны жарашды-
рыучу судьясыны къуллугъуна 
къабыл кёрюлгенди. Мусукланы  
Мурат, Мадина Тхагалегова, Ха-
санби Шахмурзов а судьяланы 
квалификация коллегиясында 
жамауатны келечилерине сай-
ланнгандыла. 

КъМР-ни Конституциясына 
тюрлениуле кийириуню юсюнден 

Ана тиллени сакълау бла 
айнытыугъа - къошакъ амалла  

КъМР-ни Парламентини кезиулю  жыйылыуунда 
депутатла, онжети законну проектин сюзюп, къа-
был кёргендиле, ол санда КъМР-ни Конституция-
сына тюрлениуле да кийирилгендиле. Жыйылыу-
ну  спикер  Чеченланы Ануар бардыргъанды.

проект     ючюнчю эм ахыргъы 
окъулууда сюзюлгенди.  Тюзе-
тиулеге тийишлиликде    РФ-ни 
Федерация Жыйылыууну членин 
сайлагъанда,  аны кандидатура-
сын регионну законла чыгъарыучу 
органы эмда субъектни башчысы 
къабыл кёрюрге керекдиле. «РФ-
ни Президенти  кесини Послани-
ясында Федерация Жыйылыуну 
членлерине  законла жарашды-
рыу жаны бла эркинлик берирге 
деп, сёзню алай салгъан эди да, 
ол къабыл кёрюлгенди», - деп бил-
диргенди Парламентни Законла 
чыгъарыу  эмда къырал къурулуш 
жаны бла комитетини таматасы 
Фатима Иванова.

КъМР-ни Конституциясына 
тюрлениуле кийирилгенлери бла 
байламлы   бир-бир республикалы 
законлагъа  тюзетиуле этилген-
диле, ол санда «КъМР-ни Пар-
ламентини юсюнден», «КъМР-ни 

Жамауат палатасыны юсюнден» 
законлагъа да. 

«Жашау журт» республикалы 
целевой программа кючюн тас 
этгеннге саналгъанды. КъМР-ни 
къурулуш эм архитектура мини-
стри Артур Мамиев ангылатханы-
ча, 2011 жылда Правительствону 
оноуу бла «2011-2015  жыллада 
КъМР-де жашау журтла ишлети-
уню айнытыуну юсюнден»  про-
грамма жарашдырылгъанды, 
«Жашау журт» деген программа-
да белгиленнген объектле барысы 
да анга къошулгъандыла.   «Аны 
бла байламлы документ  магъана-
лылыгъын тас этгенди», - дегенди 
министр.

КъМР-ни Жамауат палата-
сыны башчысыны орунбасары 
Людмила Федченко, быйылны 
бюджетинде жашау журтланы 
ишлетиуге ахча салынмагъанын 
эсгертип, жангы программагъа 
уа берилликмиди, деп соргъанды.    
Министр  айтханыча, бюджетге ол 
жаны бла тюзетиуле  июль айда 
кийирилликдиле.

БЕЛГИЛЕУ

Алайда сёлеше, Асламлы ин-
формация органла, жамауат эмда 
дин организацияла жаны бла  
министр Мухадин Кумахов  1941 
жылда башланнган къанлы урушда 
хорламгъа битеу совет халкъ уллу 
къыйын салгъанланы айырып айт-
ханды эмда Ата журтну эркинлиги 
ючюн жигитча сермешгенлеге 
ыспас этгенди. Бюгюн арабызда 
болгъан ветеранланы алларында  
баш ура, ол республиканы Баш-
чысы, Парламент, Правительство 
да аланы жашауларын бир кесек 
окъуна женгил этер ючюн, къол-
дан келгенни аямагъанларын 
чертгенди. 

- Мындан ары да алай боллукъду. 
Биз аланы, жаланда байрамлада 
эсгерип, сыйлап къоймай, дайым 
да жокълай турургъа, ыразылыгъ-
ыбызны билдирирге борчлубуз. 
Алай да этерикбиз,-дегенди.

Республиканы спорт эм туризм 
министри Аслан Афаунов да Хор-
ламны келтиргенлени унутмаз-
гъа, аланы намысларын бийикде 
тутаргъа  чакъыргъанды. Алайда 
дагъыда урушну, урунууну да 
ветеранларыны шахар советини 
председатели Абдуллаланы Му-
стафа, КъМР-ни Парламентини 
депутаты Сумайланы Ахмат да 
сёлешгендиле. Муслийманланы 
дин управлениясыны таматасыны 
орунбасары  Алим Сижажев, Наль-
чикде орус килисаны таматасы 
отец Валентин да   дин жорукъланы 
толтургъандыла.

Ызы бла жыйылгъанла эсгер-
тмеге гюлле салгъандыла. Жаш 
адамла уа жау чыракъладан «Эси-

Эсге тюшюргендиле, гюлле салгъандыла
Озгъан шабат кюн Къабарты-Малкъарда Эсге тюшюрю-

уню эм бушууну  кюнюн белгилегендиле. Анга аталгъан 
баш магъаналы ишле «Ёмюрлюк от» мемориалны къатында 
бардырылгъандыла. Ала танг алада тёрт сагъатда башланн-
гандыла. 

Алай эртте болгъанына да къарамай, алайгъа кёпле келген 
эдиле. Аланы араларында КъМР-ни Парламентини, Прави-
тельствосуну,  бир къауум министерстволаны бла ведомство-
ланы, «Единая Россия» партияны Къабарты-Малкъар регион 
бёлюмюню келечилери, урушну, урунууну да ветеранлары, 
жаш адамла да бар эдиле. Ала жау чыракъла жандыргъан-
дыла, къазауатда жан бергенлени бир минутну шош сюелип 
эсгергендиле.

биздесиз!» деген жазыуну къураш-
дыргъандыла. 

Он сагъатха уа  мемориалны 
къатына КъМР-ни Правительство-
суну Председателини орунбасар-
лары Галина Портова, Мухамед 
Кодзоков,КъМР-ни Башчысыны 
Администрациясыны таматасыны 
къуллугъун толтургъан Залим Ка-

широков эм башха къуллукъчула, 
урушну ветеранлары, жамауатны 
келечилери  да жетген эдиле. 
Алагъа Нальчикни культура эм 
солуу паркыны духовой оркестри 
уруш жылланы макъамлары бла 
тюбегенди.

Кимини жууугъу билегинден 
тутуп, кими да  гулоч таякъгъа 
таянып келген ветеранла алайда 
бир бирлерин тансыкълай эдиле. 
Аладан бирине-Евдокия Зенинагъа 
уа- «За освобождение Украины» 
деген  юбилей майдал, саугъа да 
берилгенди. 

атланнганларын эмда ала бизни 
бюгюннгю жарыкъ жашауубуз 
ючюн жанларын-къанларын аямай 
къазауат этгенлерин белгилегенди.

22-чи июньда эрттенликде сагъат 
тогъуз бола  шахарны Дубки тий-
ресинде  Махтаулукъну стеласыны 
къатында да  митинг болгъан эди. 
Былайдан  Уллу Ата журт уруш 
башланнганыны 72-жыллыгъына 
жораланнган автопробег жолгъа 
тебирегенди. Анга къатышханла, 
Нарткъалада, Майскийде, Терекде, 
Прохладныйде, Алтудда, Баксанё-
нокда, Бахсанда, Дугулубгейде, 

Жарсыугъа, быллай тюбешиуле-
ге  урушха къатышханла аздан-аз 
келе башлагъандыла. Аны юсюн-
ден Абдуллаланы Мустафа да 
айтханды. Ол Уллу Хорлам ючюн 
совет къыралгъа бир да бол-
магъанча уллу багъа берилгенин, 
Ата журтха къоркъуу тюшгенде, 
бизни кёп жерлешибиз фронтха 

Чегемде да болуп, сагъат ючлеге 
артха,  Ёмюрлюк отну къатына, 
къайтхандыла.

Ол кюн Нальчикде Миллет би-
блиотеканы къатында, Стрелка 
тийресинде 115-чи атлы дивизияны 
эсгертмесине да гюлле салынн-
гандыла.

ХОЛАЛАНЫ Марзият.

Жамауат палатаны таматасы-
ны орунбасары Атталаны Жамал 
бек алгъа юлгюге маданиятны 
не болгъанын ачыкълагъан тюр-
лю-тюрлю оюмланы айтханды. 
Алай бла ол жамауатны айныу-
ун, адамланы чыгъармачылыкъ 
хазналарын кёргюзтген бир 
шартды. Дмитрий Лихачев жаз-
гъаныча, адамланы бирге халкъ, 
миллет этген - культурады. 

2003 жылда Бирлешген мил-
летлени организациялары мате-
риальный болмагъан маданият 
хазнаны сакълауну юсюнден 
конвенцияны къабыл кёргенден 
сора анга бютюнда уллу магъа-
на берилип башланнганды. Ол 
халкъланы ниет байлыкъларын 
ачыкълайды, аланы тиллерини, 
кёлден чыгъармачылыкъла-
рыны, искусстволарыны, илму 
билимлерини, адет-тёрелерини 
юслери бла бериледи. Тёрели 

Маданиятха сакълыкъ жаланда 
къыралны угъай, хар инсанны да борчуду

КъМР-ни Жамауат палатасында аны Культу-
ра эм асламлы информация органла жаны бла 
комиссиясыны таматасы Владимир Вороковну 
башчылыгъында тийишли министерстволаны 
келечилерини къатышыулары бла «тёгерек стол» 
болгъанды. Анда сёз глобализация болумда ре-
спубликаны халкъларыны маданият хазналарын 
сакълауну юсюнден баргъанды. 

халкъ маданият бюгюнлюкде 
бек магъаналы ишни тамамлай-
ды-бирикдириуню. Нек дегенде  
ол адамланы, миллетлени да жу-
уукълашдырады, аланы арала-
рында бир бирни ангылаулукъну, 
шуёхлукъну, келишимликни жа-
ратыргъа себеплик этеди. 

Миллет-маданият тёреле тё-
люлени бла ёмюрлени бир бир-
лери бла байлайдыла. Аланы 
сакълай,  ма даниятны жер-
жерлеге къайтарыу жамауат 
жашауну кёп жанын игилен-
дирликди. Ол санда экономика 
сфераны да. Жангы ишчи жерле 
къураллыкъдыла, къыйыр эл-
леге бла шахарлагъа инвести-
цияла келликдиле, иш излей, 
тышына кетгенле азыракъ бол-
лукъдула. Бюгюннгю геополи-
тика, финансла бла экономика, 
социально-маданият жашау-
ну излемлерин эсге алсагъ а, 

башда айтылгъанны магъанасы 
бютюнда бек ёседи. 

Болсада, жарсыугъа, бу сфе-
рада болум аламат тюйюлдю. 
Право базаны эскилиги, чыгъ-
арылгъан оноуланы бир бирге 
келишмегенлери, жыйылгъан 
проблемаланы тамамлауну толу 
страгегиясы жарашдырылмагъ-
аны тири айныргъа онг бермей-
диле. 

Аны ючюн бюгюнлюкде ма-
даният сферада граждан обще-
ствону институтларыны энчи 
борчлары барды. Бу жаны бла 
биригип ишлерге, материальный 
болмагъан маданият хазнаны 
сакъларыкъ ма дарланы из-
лерге тийишлиди.  Заманны аз 
да бошуна къоратыу маданият 
хазнаны ёмюрлеге тас этдирлик-
ди, деп белгилегенди Атталаны 
Жамал.

Къабарты-Малкъарны Миллет 
музейини генеральный дирек-
тору Феликс Наков халкълары-
бызны материальный болмагъан 
маданият хазналары кесини 
энчиликлери бла жаланда ре-
спубликалы неда къырал угъай, 
битеудуния магъананы тутханла-
рын чертгенди.

Ахыры 2-чи бетдеди.

ЖАМАУАТ ПАЛАТА

«Кавказ оюнла» 
Пятигорскеде
бардырыллыкъдыла

СКФО-да Россейни Пре-

зидентини толу эркинликли 

келечисини орунбасары Бай-

султанланы Одес бардыргъан 

жыйылыуда КъМР-ни спорт эм 

туризм министри Аслан Афа-

унов да болгъанды. Анда сёз 

2013 жылда «Кавказ оюнланы» 

къурауну юсюнден баргъанды. 

РФ-ни Ич ишлерини, Куль-

тура эм Спорт министерство-

ларыны келечилери жыл сай-

ын фестивальгъа къатышхан 

республикаланы профильли 

министерстволарыны башчы-

лары аны юсюнден бегимни 

къабыл этгендиле. Алай бла 

спортсменле женгил атле-

тикада, бел бауладан тутуп 

тушууда, армспортда,канатны 

тартыуда, ауурлукъ кётюрюуде, 

садакъдан атыуда, канатха 

ёрлеуде, кюч троеборьеде бла 

секириу двоеберьеде, мини-

футболда эм спортну башха 

тюрлюлеринде къарыуларын 

кёрлюкдюле. 

Фестивальны чеклеринде 

спортну миллет тюрлюлери-

ден да эришиуле, чыгъарма-

чылыкъ коллективлени кон-

цертлери, миллет арбазланы, 

суратчыланы кёрмючлери 

боллукъдула.

Ол 5-чи-7-чи октябрьде Пя-

тигорск шахарда ётдюрюл-

люкдю.

Бизни корр. 

Къурулуш

Кисловодск - Долина Нарза-
нов - Жылы-Суу - Элбрус жолну 
къурулушу кюнню халы тюр-
леннгенине неда башха чырма-
улукълагъа да къарамай тохта-
усуз бардырылады. Объектни 
генеральный подрядчигини 
- чекленнген жууаплылыгъы 
болгъан «Главдорстрой» обще-
ствону специалистлери къуру-
лушну белгиленнген заманны 
ичинде тамамлап бошар ючюн, 
къолдан келгенни аямайдыла. 
Шёндю анда онбир километр 
участкада эки къатлы асфальт 
салынып бошалгъанды, энди 
уа илипинлени бетон бла кюч-
лендириу барады. 

КъМР-ни Транспорт, связь 
эмда жол мюлк министер-
ствосуну буйругъу бла жолну 
бу кесеги 20-чы июльгъа дери 
берилирге керекди. Кичиба-
лыкъда асфальт-бетон чыгъ-
арыучу заводну ышаннгылы 
ишлегени, объектни юзмез, 
зыгъыр эм таш бла толусун-
лай жалчытыу эмда къурулуш 
техниканы кереклисича аллай 
бир болгъаны – была барысы 
да объектни хайырланыугъа 

болжалындан оздурмай берирге 
себеплик этедиле.  

Дагъыда июль айдан башлап 
Кисловодск жанындан жолну 
жарытхан чыракъла орнатылып 
башланырыкъдыла. Министер-
ствону специалистлери да битеу 
ишлени качествосуна дайым 

контроль этгенлей турадыла. 
Къурулуш быллай атламла бла 
бардырылса, объект хазыр бол-
лукъду жылны ахырына дери, 
деп белгилегендиле министер-
ствону пресс-службасындан.  

Бизни корр. 

Хар жумуш да - графикге кёре

4 бет

«Тотур» «Тотур» 
стадионда - стадионда - 

той-оюнтой-оюн
3 бет

БоракъБоракъ

2 бет

Къыйналып Къыйналып 
табылгъан табылгъан 
дипломладипломла

4 бет

Къызыл майданны Къызыл майданны 
юсю бла эки кере юсю бла эки кере 
ётгенди машинасы блаётгенди машинасы бла

Бу кюнледе Ростов областьда 

Мартынов районда 115-чи атлы 

аскерчилени ёлюклерини сюекле-

ри жангыдан асыралгъандыла. 

Аланы уа Мартыновское элде 

«Боевые рубежи» клубну излеу-

чюлери быйыл 14-чю майда тап-

хандыла. Ол кюн Новониколаевка 

хуторну къатында къарындаш 

къабырлагъа кёп адам келгенди 

- ветеранла, жаш тёлю, районну 

жамауаты. Дин ахлула дууа тут-

дургъандан сора ёлюкле жангы 

Энтта да бир къарындаш къабыр
жерге асыралгъандыла. 

Излеучю клубну таматасы Алек-

сандр Мартынов, жыйылгъанланы 

алларында сёлеше, бу къабырла-

да жаланда 115-чи атлы аскерни 

солдатлары бла офицерлери 

жатадыла. Аланы документлерин 

окъургъа къолдан келмегенди, 

алай биз билебиз къарындаш 

обада жатханла айтхылыкъ Кавказ 

дивизияны атлы аскерчилериди-

ле, дегенди.

«Боевые рубежи» излеучю клуб 

ишлегенли 10 жылдан кёп бол-

гъанды. Ол кезиуню ичинде ол 

Уллу Ата журт урушда ёлген кёп 

аскерчини тукъумларын тохташ-

дыргъанды. Излеу бардыргъанла 

жаш адамладыла. Ала тапхан 

адамланы ахлулары бла байлам-

лыкъ жюрютедиле, тамамлагъан 

ишлери бла байламлы документле 

жарашдырадыла.

Асият ПШИГОШЕВА.

КъМР-ни СМИ жаны бла мини-

стерствосуну пресс-службасы.

Ахыры. Аллы 1-чи бетдеди.

Ахыры. Аллы 1-чи бетдеди.

Окъуу юйледе

Проект

Ахыры. Аллы 1-чи бетдеди.

- Сынау кёргюзтгеннге кёре, 
профсоюз организацияла 
тири ишлеген предприятия-
лада аттестацияны магъана-
сын иги ангылайдыла эмда 
аны жорукъларын да толту-

Урунуу хайырлы да, 
къоркъуусуз да болургъа керекди

Маданият эки тюрлюге юлешине-
ди-материальный эм материальный 
болмагъан. Ала бир бирлери бла 
къысха байламлыдыла, нек дегенде 
материальный болмагъан мада-
ният кёбюсюнде материальныйни 
юсю бла ачыкъланады. Аны ючюн 
былайда музей ишни да магъанасы 
ёседи. Ол себепден, Феликс Рус-
ланович оюм этгенден, музейлеге, 
алада болгъан затланы сакълаугъа 
да жууаплы кёзден къараргъа 
керекди. 

Маданиятны айнытыуну юсюнден 
кесини кёз къарамын КъМР-ни Пар-
ламентини депутаты Таукенланы Га-
лина да билдиргенди. Ол, халкъны 
халкъ культура этгенин черте, мил-
лет маданиятыбыз, усталыкъ ис-
кусствобуз битеу Шимал Кавказда 
алчы болгъанына ёхтемленнгенин 
айтханды.  Галина Малкъарбиевна 
билдиргенича, Музыка театр, ис-
кусстволаны институту бек алгъа 
бизде ачылгъандыла. Алай ахыр 
заманда бу сферада проблемала 
да аз тюйюлдюле. 

Сёз ючюн, Музыка театрны бла 
М. Горький атлы орус драма теат-
рны тёрт жылны ичинде кеслерини 
мекямлары болмай къыйналадыла. 
Техника мюлклери эскиди. Музыка 
театрны ремонту  эртте башланн-
ган эсе да, алыкъа бошалмайды. 
Чыгъармачылыкъ коллектив да 
чачылыр деген къоркъуу барды. 
Ол элледе музыкалы школланы жа-
быуну юсюнден да энчи айтханды 
эм онг болгъан къадарда алагъа 

Маданиятха сакълыкъ жаланда 
къыралны угъай, хар инсанны да борчуду

болушлукъ этерге кереклилигин 
белгилегенди. 

КъМР-ни асламлы информация 
органла, жамауат эмда дин орга-
низацияла жаны бла министрни 
орунбасары Вячеслав Минин а 
жыйылгъанланы эслерин башха 
проблемалагъа да бургъанды. Теле-
виденияда миллет тилледе кеси-
бизни бериулерибизге кёп адаммы 
къарайды деген сорууну бере, ол 
аллайланы саны бек аз болгъанын 
айтханды. Аладан нарт эпосдан 
башлап бюгюннгю жашаугъа дери 
къаллай бир сейир зат билирге онг 
барды. 

Республикалы басма издани-
яланы асламысында маданият 
бла байламлы рубрикала, белгили 
адамларыбыз бла интервьюла жа-
зыладыла. Билим бериу учрежде-
ниялада да уллу иш бардырылады. 
Ол себепден бу жаны бла жукъ да 
этилмейди деп айтыргъа жарамаз, 
дегенди ол. 

Андан сора да, Вячеслав Павло-
вич «КъМР-ни Правительствосуну 
эмда РАН-ны Къабарты-Малкъар 
илму арасыны Гуманитар тинтиуле 
институту» федеральный къырал 
бюджет илму учрежденияны къа-
барты-черкес тилден  бёлюмюню 
башчысы Борис Бижоевни школ-
лада тюрлю-тюрлю сылтаула бла 
миллет тилледен дерсле къысхарты-
ла барадыла деген оюмун да тюзге 
санамагъанды. Ол миллет тилледе 
дерслени сагъатлары алгъадача 
къалгъанын белгилегенди. 

- Сабийлени тиллеге кёре къау-
умлагъа юлешиу да тюз тюйюлдю. 

Дагъыда ата-анала балаларын мил-
лет тиллеге юйретиу борчну билим 
учреждениялагъа нек саладыла? 
Жашчыкъла бла къызчыкъла бек 
алгъа юйюрледе юйренирге керек-
диле ёз тиллерине, - дегенди ол.

Бу проблема бла байламлы кес-
лерини оюмларын башхала да айт-
хандыла. Алай Жамауат палатаны 
маданият эм асламлы информация 
органла жаны бла комиссиясыны 
келечиси Этчеланы Музафар мил-
лет хорну къайтарыргъа керекли-
лигин чертгенди. Искусстволаны 
Север - Кавказ къырал институну 
битеулю гуманитар эм социально-
экономика дисциплинала жаны бла 
кафедрасыны башчысы Людмила 
Шауцукова маданиятны сакълау, ол 
жаланда къыралны бла жамауатны 
угъай, хар энчи инсанны борчу бол-
гъанын айтханды. 

- Материальный маданиятны 
музейледе минг-минг жыл бла 
сакъларгъа онг бар эсе, материаль-
ный болмагъан ниет хазнабыз тас 
бола турады. Къаллай бир проект, 
программа да жарашдырылсын, 
адамланы сезимлери тюрленмесе, 
аладан хайыр боллукъ тюйюлдю, 
- дегенди ол. «Горянка» газетни 
баш редактору Зарина Канукова 
уа элледе маданият юйлени жан-
гыдан ачаргъа кереклилигине эс 
бургъанды.

Ахырында жыйылыуда айтылгъан 
битеу предложенияла эсепленн-
гендиле. Ала Жамауат палатаны 
пленарный жыйылыуунда сюзюл-
люкдюле.

КУЛЬЧАЛАНЫ Зульфия.

къоркъуусуз этер ючюн, социаль-
ный партнёрлукъну бютюн кючлен-
дирирге керекди деп, алай оюм-
лайды. «Профсоюзланы, власть, 
надзор эм контроль органланы, 
аладан сора да, иш бериучюлени 
бирге ишлеулери производствода 
уруннган адамланы тийишли бо-

Агропромышленность комплексде 
болум бла уа республиканы Эл 
мюлк министерствосуну урунуу 
болумла жаны бла специалисти 
Али Мазихов шагъырей этгенди.

Мен акъыл этгенден, ол доклад-
ланы ичинде Лариса Ахметованы 
- КъМР-де Социальный страхо-
ванияны фондуну бёлюмюню 
таматасыны-сёлешиую магъаналы 
болгъанды. Ол айтханнга кёре, 
ишлеген адамны кесин къоруу-
ларгъа бек кёп онглары барды, 
жаланда аланы билирге керекди. 
Сёз ючюн, адам ишинде  ачыды 
эсе, ол неда аны жууукълары ол-
сагъат аны юсюнден социальный 
страхованияны бёлюмюне заявле-
ние жазып билдирирге керекди. Бу 

жалчытыргъа эм дагъылда аллай 
жумушлагъа деп, хар организаци-
ягъа, предприятиягъа ахча бёлю-
неди. Ма ол керекли жумушлагъа 
къоратылырча къаты контроль 
этилсе тийишлиди.

Кенгешни ахырында семинар-
гъа къатышханла заранлы эм 
къыйын ишледе уруннганланы 
къоруулау бла байламлы бютюн 
къаты мадарла этерге керекли-
син чертгендиле. Профессионал 
ауруула заманында ачыкълан-
магъанына жарсыгъандыла эмда 
Урунуу эм социальный айнытыу 
министерствогъа, башха тийиш-
ли ведомстволагъа, жер жерли 
самоуправленияны органлары-
на, профсоюзлада урунуу жаны 

«Любовь Дона 
Перлимплина»

Биринчи оюнлары Гарсиа Лорка-
ны «Любовь Дона Перлимплина» 
деген пьесасына кёре эди. Бу дра-
матургну битеу чыгъармачылыгъ-
ында окъуна башхалагъа жанры, 
стили бла да ушамайды. Сахнада 
да ол кёп салынмайды. Дон Пер-
лимплин (Сарбашланы Аскер) жаш 
къыз Белиса (Заира Ширитова) бла 
юйюр къурайды. Араларында жыл 
санларыны уллулугъу насыпларына 
чырмау болады. Къыз эшикге къа-
райды, башханы сакълайды, ансыз 
жашауун кёрмейди. Алайлыгъын 
билген Перлимплин ол белгисиз 
жашны «ролюн ойнап» турады. 
Алагъа тюбешиу къурайды да, алай-
да ёледи. Белиса энди ангылайды 
аны Перлимплинден къаты башха 
адам сюялмазлыгъын.  

Быллай къыйын пьеса сынаулу 
актёрлагъа окъуна тынч материал 
тюйюлдю. Режиссёр Атмырзаланы 
Магомет аны ким да ангыларча 
салгъанды. Художник Мурат Ело-
ков жарашдыргъан декорация да 
«ойнайды» мында: ол отоу, балкон, 
парк да болады. 

Заира жигитин бюгюннге бек ке-
лишдиреди, ариу жашау излегени 
билинеди. Аскер а озгъан жылладан 
тюшгенчады. Аланы араларында 
насыплы юйюр къуралмазлыгъы 
алгъадан окъуна ачыкъланады. 
Алайлыгъын жаш актёрла къарыу-
ларына кёре кёргюзтгендиле. 

«Оскар и Розовая дама» 
Эрик - Эммануил Шмиттни 

«Оскар и Розовая дама» деген 
чыгъармасын жаш актриса Мадина 
Сохова, Интернетде табып, анда 
ойнаргъа сюйгенин билдиргенинде, 
устазлары угъай демегендиле. Инс-
ценировканы Мырзаланы Солтан 
этгенди, оюнну режиссёру да олду. 
Бу спектакльни сюжетин хапарлап 
берген тынч тюйюлдю. 

Анда кётюрюлген сорууланы уа, 
баям, хар сагъыш эте билген адам 
да сорады: мен дуниягъа нек жара-
тылгъанма? Жаратылгъандан сора, 
къыйналыргъа, насыпсыз болургъа 
депми туугъанма? Аллах нек сансыз 
къарап турады жердеги терсликле-
ге?.. Онекижыллыкъ Оскар, бу со-

Жууукъ заманда бизни къырал-
да «Россей Федерацияны Сыйлы 
гражданини» деген ат чыгъаргъа 
боллукъду. Къырал Думаны де-
путатлары аллай законопроектни 
сюзериклерин билдиргендиле, 
анга биринчи окъулууунда къарал-
гъанды. Законну мураты-Федера-
цияны халкъларыны  жашауларын 
игилендирир ючюн, уллу къыйын 
салгъан гражданланы сыйларын 
кётюрюудю.

Быллай сыйлы атны Россейни 
гражданларына эм тыш къырал-
ланы адамларына да  берирге бол-
лукъду, ала россейли  халкъны хар 
жаны бла  деберин кётюрюуге  уллу 
юлюш къоша эселе, деп айтылады 
законопроектде.

Шёндюгю Россейде аллай сый-
лы ат  регион, муниципалитет  
даражалада берилип тургъанды. 
Алай битеукъырал даражада 
алыкъа берилмегенди, автор-
ланы оюмларына кёре, ол тюз 
тюйюлдю.

«Россей Федерацияны сыйлы 
гражданини» деген атны бериуню 
юсюнден предложенияларын  
жер-жерли самоуправленияны 
власть органлары, жамауат бири-
гиулери, предприятиялары, орга-
низациялары, учреждениялары, 
организация-право формалары 
къаллайла болгъанларына да къа-

КъыйналыпКъыйналып  
табылгъан дипломлатабылгъан дипломла

Вузлада, экзаменлени берип, дипломла алыргъа хазырлана-
дыла. Алай актёргъа окъугъан жаш адамланы ишлери башха-
ладан энчирек болуучуду. Ала диплом оюнларын кёргюзтедиле. 

Кёп болмай СКГИИ- ни актёр усталыкъгъа юйретген факульте-
тин бошагъан курсну спектакльлерине къарар онг болгъанды. 
Ала Къулийланы Къайсын атлы Малкъар къырал драма театрны 
баш режиссёру Атмырзаланы Магометни башчылыгъы бла окъ-
угъандыла, дагъыда усталыкъдан дерслени актёр Мырзаланы 
Солтан бла Музыка театрны режиссёру Тамара Сафарова бар-
дыргъандыла. Студентле комиссиягъа тёрт оюн кёргюзтгендиле. 

руулагъа жууап табаргъа кюрешип, 
Пеггини сюйгенин анга да билдирип, 
хар кечеден Аллахха къагъытла жа-
зып, жюрегиндегин ачып, мындагъы 
жолун тауусуп кетеди. 

Бу спектакльде, Мадина Сохова 
бла Регина Кошокованы къурагъан 
сыфатларындан сора, режиссёрну 
ишин да белгилерге сюеме. Музы-
каны хайырындан ол бютюнда же-
теди жюреклеге. Солтаннга оюнда 
бир бош затчыкъ да болмагъанды. 
Музыка, пластика, актёрла, аланы 
бир бири бла сёлешегенлери – хар 
бири да ёнчеленип чыкъгъандыла 
сахнагъа. Оюнну дагъыда бир энчи-
лиги – бийик эстетика барды мында. 

Оскарны кечеги тюшюн сахна-
да кёргюзтюлгени, аны тёрт жаш 
къолларына алып, тепсеген халда 
ёрге кётюрюп, Исса файгъамбарны 
керилгенин эсибизге тюшюргенлери 
пластиканы, музыканы кючлери 
бла салыннганды. Ол сурат бек да 
магъаналыды. Солтанча, сансыз 
болмагъан, жаш актёрла бла ишлей 
билген режиссёр саллыкъ эди был-
лай оюнну.

«Антигона» 
Жан Ануйну «Антигонасы» да 

тынч драматургиягъа саналмайды. 
Аны режиссёр Атмырзаланы Маго-
мет салгъанды. Мында ары дери 
таныгъан Сохованы, Кошокованы, 
Сарбашланы жашларыны фахму-
ларына дагъыда бир кере шагъат 
болабыз. Магомет сахнада актёргъа 
бир тюрлю болушлукъ этер затны 
къоймайды. Жаланда тах, кубла 
бардыла. Ала бу къыйын болумдан 
да тийишли чыгъадыла. Сарбашла-
ны Аскерни сёлешгенинде бир кесек 
«патчахыракъ» нотала бар эселе да, 
аны Креонуна биз ийнананабыз. 

Патчахны бла анга къажау сюелген 
Антигонаны жашау философияла-
ры бир бирден узакъды. Олду баш 
чюйрелик. Алай экиси да кеслерича 
тюздюле. Креон патчах болгъаны 
къадар хар кимге да бирча тюз, ариу, 
болалмайды. Антигона уа андан 
жаланда тюзлюкню сакълайды. Ол 
конфликтни актёрла толу кёргюз-
талгъандыла. Сахнада асламында 
Креон бла Антигонаны эм Антигона 
бла Исменаны кёргенлигибизге, 
трагедияны кючю сакъланады, ол 

эки тюрлю дуния бир болмазлыгъы 
да ачыкъланады. 

Тёртюнчю диплом спектакль 
Леонид Филатовну «Про Федота – 
стрельца» деген жомагъына кёре 
салыннганды. Аны юсюнден кёп 
болмай  бизни газетде жазылгъаны 
себепли анга экинчи кере къайтмай-
быз. Режиссёр Тамара Сафарованы 
бу ишин къайда да кёргюзтюрге 
боллукъду. Анда эшитилген музы-
ка, жаш актёрланы фахмулары, 
тепсеуге, пластикагъа хунерлери да 
оюнда айтылгъан ишни тилманчсыз 
да ангылатырыкъдыла. 

Студентлеге кёре 
сайлагъандыла

Башында сагъынылгъан спек-
такльле бары да не жанындан да 
къыйынла болгъанларын белгиле-
генме. Студентле бла аллай ауур 
пьесаланы салгъанлары, сёзсюз, 
устазлагъа, актёрлагъа да ыспас 
этдиреди. Бютюнда ала бир кюннге 
эки диплом оюн кёргюзтгенлери 
уллу жетишимди. Бир кюннге бир 
оюн да тынч тюйюлдю. Алай, анга 
къарамай, институтну бошагъанла 
бары да, борчларындан тийишли 
къутулуп, «бешле» алгъандыла. 

Курсну таматасы айтханнга кёре, 
пьесаланы студентлени санларына 
кёре сайлагъандыла. Курсда жа-
ланда жетиси къалгъаны себепли, 
аланы барын да комиссиягъа кёр-
гюзтюп, фахмуларын да ачаргъа 
керек эди. 

Магомет алгъадан  Шекспирни 
«Ромео бла Джульеттасын» салыр-
гъа муратлы эди. Алай студентлени, 
курсдан кете – кете, жетиси къал-
гъанда, алагъа бош тюйюл эди 
тийишли репертуарны сайлагъан.  
Аны себепли актёрланы бир къа-
ууму оюнлада экишер сыфат  да 
къурагъандыла. 

Сарбашланы Аскер, Мадина 
Сохова, Регина Кошокова, Ислам 
Хачимахов, Алина Ли, Заира Ше-
ритова, Ислам Канкулов къайсы 
республикалы театрыны труппасын 
да кючлерикдиле. Алай аланы бир 
къаууму насыпларын тышында 
табар мурат бла мындан кетерге 
дейдиле. Сарбашланы Аскерни 
Малкъар театрда къалгъаны, мени 
оюмума кёре, ахшы ишди. Аны 
хар тюрлю жанрда, стильде да 
абызырап къалмагъанына шагъат 
болгъанбыз. 

Бек башы - институтну бошагъан 
актёрла заманларын бош ётдюр-
мегендиле, устазлары да аладан 
заманларын, къарыуларын, билим-
лерин аямай кюрешгендиле.

 
САРАККУЛАНЫ Асият.

            Суратны автор алгъанды. 

радыла, - дегенди докладчы.  
Алай аны бла бирге ол эл 

мюлкде, бюджет сферада, гитче 
бизнесни бла предприниматель-
ствону организацияларында, 
сатыу-алыуда ишчи жерлени 
аттестациялау ахыры да барды-
рылмагъанын айтып жарсыгъан-
ды. «Ма аллай организацияланы 
урунуу болумларында терк-терк 
тюбейдиле кемчиликле. Алада 
ишлеген специалистле, комисси-
яла да  аттестациялаугъа артыкъ 
уллу магъана бермейдиле, уллу 
кёллюдюле», - дегенди Фатимат 
Каралбиевна. 

Ол профсоюз органла урунуу 
болумланы хар жерде да иги-
лендирир ючюн, ишчи жерлени 

лумла бла жалчытыргъа себеплик 
этеригине сёз да жокъду. Про-
фсоюз организацияла уа урунууну 
эм уруннган адамны къоруулау 
жаны бла законодательство къа-
лай сакъланнганына мындан 
ары бютюнда сакъ болургъа 
борчлудула. Тамбла кючлю болур 
ючюн, бюгюнден хазырланыргъа 
керекди»,-деп бошагъанды Фати-
мат Амшокова кесини сёзюн.

Гражданланы урунуу эркинли-
клери къалай сакъланнганларыны 
юсюнден жыйылыуда Къырал 
инспекциясыны башчысыны орун-
басары Тимур Тхабисимов эмда 
КъМР-ни урунууну эм социальный 
айнытыу министрини орунбасары 
Николай Голочалов айтхандыла. 

ишни созаргъа жарамайды, аны 
тохташдырылгъан болжалы озса, 
комиссиягъа ол адам ишинде 
ачыгъанын тохташдырыргъа къый-
ын боллукъду, алай бла уа тийишли 
ахча да тёленмей къаллыкъды. 

Дагъыда урунуу болумланы  иги-
лендирирге, къоркъуусузлукъну 

бла инспекторлагъа, урунууну 
къырал инспекциясына, Со-
циальный страхованияны фон-
дуна рекомендацияла къабыл 
кёргендиле. 

 ХОЛАЛАНЫ Марзият.
Суратланы автор алгъанды.

рамай берирге эркиндиле.
Жамауат биригиуле, предпри-

ятияла, организацияла эм учреж-
денияла предложенияларын жер-
жерли  власть самоуправлени-
яланы органларына, ала уа ол 
предложенияланы субъектлени 
законла чыгъарыучу эм толтуруучу 
органларына бередиле. Ала уа атны 
атауну юсюнден кеслерини ходатай-
стволарын къыралны президентине 
жибередиле, алай болмаса уа, аны 
тийишлиге санамай къоядыла.

Тыш къыралланы эм граждан-
стволары болмагъан эм къыралдан 
тышында жашагъан россейлилени 
юслеринден айтханда уа, сыйлы 
атны атауну юсюнден предложени-
яны Тыш къыралланы ишлери жаны  
бла министерство береди РФ-ни 
президентине. «Россей Федера-
цияны сыйлы гражданини» деген 
ат адамгъа ол кеси сау заманында 
неда ёлгенден сора да бериледи. 
Ол жыл сайын эки адамдан кёпге 
эм сюд этилген адамгъа  да.

«Россей Федерацияны сыйлы 
гражданини» деген аты болгъан 
адам къаллай преференцияланы 
алады? Аллай адамла  сыйлы 
атларын халкъны ортасында хай-
ырланадыла.

Ала къырал властьны органла-
рыны башчыларына  кеси жумуш-
ларын айтып биринчилени  санла-

рында кирирге эркиндиле. Къырал 
байрамланы эм уллу магъаналы 
байрамланы кюнлеринде Россей-
ни президентини сыйлы къонакъ-
лары боладыла. Ала кеслерини 
атларын ёмюрледе да унутулмай 
турурча этиуню излерге эркиндиле.

Законопроектде белгиленнгени-
ча, «Россей Федерацияны сыйлы 
гражданини» деген атны иелери-
не федеральный бюджетден ай 
сайын бир энчи ёлчемде ырысхы 
бёлюнюп турургъа керекди. Аны 
къаллай бир боллугъун правитель-
ство тохташдырады.

Субъектлени къырал власть ор-
ганлары да  Сыйлы гражданиннге 
регионну бюджетинден къошакъ 
льготала берирге боллукъдула.

Адамны «Россей Федерацияны 
сыйлы гражданини» деген атын 
жаланда президент кесини Указы 
бла сыйырыргъа боллукъду. Алай 
ол тюрлю иш жаланда сюдню 
къабыл этилген оноуу бла  этиледи.

Сыйлы гражданинлеге къырал-
дан этилген къоранчла къаллай 
бир боладыла? Разработчикле 
алыкъа аны тохташдыралмагъан-
дыла. Алай, аланы  оюмларына 
кёре уа, ол алай уллу сумма бол-
лукъ тюйюлдю, нек дегенде аны  
жыл сайын жаланда эки адам 
аллыкъды.

«Российская газетадан».

«Россей Федерацияны сыйлы 
гражданини» деген ат  не берликди

«КъМР-де халкъларыны  тил-
лерини юсюнден» закон да 
экинчи окъулууда къабыл кё-
рюлгенди. Документни 3-чю 
статьясына жангы бёлюм 
къошулгъанды. Анга тийиш-
лиликде малкъар эм къабарты 
тиллени сакълар мурат бла 
КъМР-ни Правительствосунда 
энчи эксперт-кенгешчи орган-
ла къураладыла. Аланы иш-
лерине алимле, этнографла, 
жазыучула эм башха специ-
алистле къатышырыкъдыла.  

Бу орган малкъар эм къабар-
ты тиллеге тыш къыраллы сёз-
лени къошуугъа чек салыргъа,  
кеси тиллерибизде болгъан 
эски сёзлени жангыртып, алай 
бла тиллени айнытыргъа борч 
салынады. Дагъыда законда 
миллетле литература тиллени 
айнытыу жаны бла мадарла 
этерге, грамматикаланы, сёз-
люклени жангыртыргъа, Къа-
рачай-Черкес эм Адыгея ре-
спубликала бла байламлыкъла 
къурап, къарачай-малкъар эм 

Ана тиллени сакълаугъа бла 
айнытыугъа - къошакъ амалла

адыг тиллени бир харфлыкъла-
рын, орфография, пунктуация  
жорукъларын жарашдырыргъа 
кереклиси да айтылады.   

Депутатла айырыу право жаны 
бла актланы бир къауумларына 
да тюзетиуле кийиргендиле.  
А ла «Политика партияланы 
юсюнден», «РФ-ни гражданла-
рыны   айырыулагъа эмда рефе-
рендумлагъа  къатышыу жаны 
бла эркинликлерини юсюнден» 
федеральный законлагъа ке-
лиширча этилгендиле. «КъМР-
де череклени хайырланыуну 
эмда суу объектлени сакълауну 
юсюнден»    республикалы за-
кон да федеральный излемлеге 
келишдирилгенди эмда КъМР-
ни Башчысына къол салыргъа 
жиберилгенди. 

Къабарты-Ма лкъарда кёп 
къатлы юйледе жашагъанла 
бирге хайырланнган мюлкге 
ремонтха ахча бёлюу жаны бла 
система къуралады. Къурулуш, 
жашау-журт коммуна льный 
мюлк эм ТЭК жаны бла коми-
тетни башчысы Валерий Грине-
вич билдиргенича, федераль-

ный излемлеге тийишлиликде 
субъектледе толтуруучу власть 
органла кёп къатлы юйледе ре-
монтну заманында эм тийишли-
сича бардырыргъа борчлудула. 
Законда бу жумушлагъа ахча 
бёлюуню низамы белгиленеди.  

«КъМР-ни къыра л совет-
нигини юсюнден» закон да 
къабыл кёрюлгенди.  КъМР-ни 
Парламентинде эмда сюд ор-
ганлада  республиканы Башчы-
сыны эмда Правительствосуну  
келечиси Мадина Дышекова 
айтханыча, законда къырал 
кенгешчини ишчи борчлары, 
статусу да тохташдырылады. 
«Бу къуллукъ республиканы 
толтуруучу власть органлары-
на ишлерин хайырлы къурар-
гъа, законодательный  базаны 
игилендирирге, тюрлю-тюрлю 
политика эм экономика жу-
мушланы тамамларгъа, мил-
лет культураланы айнытыргъа 
болушур ючюн кийирилгенди», 
- дегенди  ол.  

Быллай къуллукъ жаланда 
Татарстанда бла Къабарты-
Малкъарда барды. Алай аланы 

энчиликлери барды  – Татар-
станда къырал кенгешчи жа-
ланда субъектни башчысына 
болушлукъ эте эсе, Къабарты-
Малкъарда уа аны полномочи-
ялары кенгертилгендиле.

Правительствону оноуу бла 
республиканы иелигинден  
Келишиулюкню майданында 
фонтан хакъсыз Нальчик ша-
харгъа берилгенди. КъМР-ни 
Къырал ырысхы эм жер бла 
байламлы халла жаны бла 
министрини къуллугъун тол-
тургъан Анна Тонконог бил-
диргенича, ол халкъны солуу 
заманын къурау жаны бла 
полномочияланы чеклеринде 
этилгенди. Фонтанны кенглиги 
1,6 минг квадрат метрге жете-
ди, аны багъасы 63,5 миллион 
сомду.   

Депутатла субъектледе кол-
легаларыны законодательный 
башламчылыкъларына кесле-
рини эсгертиулерин да къабыл 
кёргендиле. Жыйылыуда баш-
ха проектле да сюзюлгендиле. 

ТИКАЛАНЫ Фатима. 

Итогла

Танг къошумчулукъ
Къабарты-Малкъарны Про-

мышленность эм сатыу-алыу 

министерствосу 2013 жылны 

биринчи беш айыны эсе-

плерин чыгъаргъанды. Анга 

кирген предприятияла бел-

гиленнген кезиуде 3760, 7 

миллион багъасына продук-

ция чыгъаргъандыла. Айныу 

прогнозгъа кёре 106 процент 

болгъанды, былтыр ол 101 

процент эди. Ахшы кёрюмдю-

лени «Терекалмаз», «Телеме-

ханика», «Севкаврентген-Д», 

«Нальчикский завод высоко-

вольтной аппаратуры», «Ги-

дрометаллург», «Джеха ме-

бельная фабрика», «Электро-

Просервис» предприятияла 

болдургъандыла.

Машина ишлеу эм темир 

хазырлауда 2740 миллион 

сомгъа продукция жараш-

дырылгъанды. Мында айныу 

быйыл 97 процентди.  Кёп 

тюрсюнлю металлургияда 

да 288 миллион сом хайыр 

тюшюрюлгенди. Женгил эм 

агъач хазырлау  предпри-

ятияла 247, 2 миллионнга эм 

химия промышленностьда 

446, 3 миллион сом багъасы 

продукция этилгенди. 

Амина ИТТИЕВА,

КъМР-ни Промышленность 

эм сатыу-алыу министер-

ствосуну асламлы инфор-

мация органла бла байлам-

лыкъла жюрютюу жаны бла 

бёлюмюню башчысы. 

З А   М  А  Н

Адет-тёребизни жаныАдет-тёребизни жаны
кибик кёрген чегемликибик кёрген чегемли

Хар бирибизни къучакълагъан, гюренлеген 
табийгъат, къудурет да минг-минг жыл багъалап 
тургъан тау тилибизни, ана тилибизни эшитирге    
кюсеп тургъанларын биз сезерге, билирге керек-
биз. Чий алтыннга, накъут-налмасха ушаш ата-
баба сёзюбюзню  биз букъдурургъа, къымаргъа 
бек ёчбюз.

Нарт айтымланы, жюреклерибизде, жанлары-
бызда, эслерибизде асырап турмай, аны излеген, 
аны сюйген бюгюннгю кюннге, айгъа, хауагъа, 
ташха, агъачха, сабий-балийге, жаш-къушха, 
къарт-къуртха баям эте нек билмейбиз? Ана тили-
бизге, туугъан, тыпыр ташыбызгъа, от жагъабыз-
гъа уллу кёллю болмай, ат башындан къарамай, 
жашау эталсакъ, айхай да, жолда - къолда тюбей 
- тюбей тургъан къыйынлыкъла да тас, гунч бол-
лукълары хакъды.

Мени эсими бийлегенлей турады Кязим хажини 
юсюнден Бабугентде бир уллайгъан адамны айт-
хан сёзю: «Кязим, файгъамбарча, шыйых киши 
бизге келеди. Мен а ол заманда гитче жашчыкъ-
ма. Башымы сылагъан да этеди, къоюнуна да 
алады, хумжу хычинледен юлюш да чыгъарады. 
Чыбыкъ атчыгъыма да  къонуп, къууанч тыпырлы 
болуп, эшикге атылама.

Ингир ала уа, анга отоуда жер этгенлеринде, 

Умутландыргъан жашУмутландыргъан жаш

Жангыз терек арбаздаЖангыз терек арбазда

Кериуан жулдуз
Бийик кёкде жылтырай,
Эрттен жулдуз чыкъгъанды.
Танг да мычымай,
Таудан аяз къакъгъанды.

Жолда баргъан жолоучу
Аны белги этеди.
Шаша, арсар болуучу,
Муратына жетеди.

Жолоучугъа жол черте – 
Аны жолгъа тюзетген,
Чыкъгъан кёкге бек эртте – 
Кесин дайым излетген.

Аны аты – Кериуан
Дайым жолну кёргюзтген
Къырал алсын «сериуюн» - 
Ант жолгъа тюзетсин!

Кериуанча жулдузла,
Жилтирейле аламда.
Бийик кёкде Къой жолда,
Жол черте, хар атламгъа.

Туман кюн жазылгъан назму
Туман шулпу этгеннге
Терезеден къарайма.
«Аман кюндю!» -дегенни,
Бек ырысха санайма.

Ариулукъгъа баш ураАриулукъгъа баш ура

БоракъБоракъ

юй ичинде ундурукъда тынчайыргъа унамай, тыр-
хыкны аллын кёргюзте: «Мен тюз да былайчыкъда 
туугъанма. Жаратылгъан, киндик къаным тамгъан 
жеримден бир къарыу алайым, эс жыяйым!» -де-
генни айтып, алайчыкъгъа жамычы жайып, аны 
юсюнде жукъугъа уюп къалды»...

Алайды да, биз багъалай, жаныбыздан юлюш 
чыгъара билсек, ол чакъда туугъан жерибиз 
къарыу-кюч аярыкъ тюйюлдю бизден. Ол ышанны 
бир заманда да эсден кетермей жашаргъа кюре-
шейик. Туугъан ташыбызгъа аяулу кёзден къарар-
гъа уа биз Кязим хажиден юйренирге керекбиз.

Бюгюн бу сиз окъурукъ чыгъармала да ол хый-
сапдан жазылгъандыла, жаратылгъандыла. Ала-
ны кеслери бла уа бир тюрлю ашыкъ-бушукъсуз 
шагъырейленирге керексиз. Бизни миллет энчили-
гибизни баямлагъан тау, ана тилибизге баш ура, 
зияратха бара билейик.

Не огъурлу, не уллу, не ёмюрлюк иш да андан 
башланнганын кёлюбюзден чыгъармазгъа юйре-
нейик. Бу сиз окъугъан чыгъармала да биринчи 
кере басмаланнганларын да унутмайыкъ.

БЕППАЙЛАНЫ Муталип, 
Кашгарлы Махмуд атлы Халкъла 

аралы саугъаны лауреаты.

Жаугъан жауун, кёмюк эте,
Эритгенча сапынны.
Къайсын да назму эте,
Жазгъан болур «Шопенни».

Бармакълары Шопенни,
Тийгенича тюекге,
Тамгъаны тамычыны,
Тиеди тюз жюрекге.

Ол заманда жюрекле
Мудахлылла бир кесек,
Анга мадар эталмакъ,
Биз: «Угъай, угъай!», -десек.

Кёп да бармай ачылыр
Шулпу этген туман кюн,
Мудахлыкъ да чачылыр,
Гюл да чакъсын аны ючюн!

Бёрюге айтама
Толгъан айгъа аралып,
Бёрю улуйду сыртда.
Мудах жырын таралтып,
Жууаплайды ит да.

Малчыланы жарсытхан – 
Къайсы къолдан келгенсе?
Сен – жолланы арытхан,
Кёп жерни да кёргенсе!

Анда жашау къалайды,
Берекет а бармыды?
Бизде кибик алада,
Жашаулары малмыды?

Кёбю санга чамлана,
«Жанлы аууз» байлайла.
Сен жюрюген жоллада 
Сени таймай марайла.

Амалым болса эди,
Мен аланы тыярем.
Ашыра барып кери,
Халаллыкъгъа жыярем.

Бийик Малкъар таулада
Жашасынла бёрюле,
Къолда, сыртда, талада,
Анда-мында кёрюне.

Болгъан къадар берекет
Биз жашагъан таулада,
Малдан толса чегет бет – 
Бизден къачмаз бёрю да…

Берекетли тёгерек
Ахыр кюнюм жетгенде,
Мен таулада ёлюрме:
Талада, Чегет тюзде,
Манга юлюш бёлюрле.

«Кёп айланнган – кёп кёрюр», -

Таулулукъ ышанлаТаулулукъ ышанла

Сени энди кёре келмем
Сени энди кёре келмем:
Жолум башха, жолунг башха.
Сагъышлансам, не 

термилсем -
Къапланырма да ташха:
Шо сен тынгылагъан кибик,
Манга таш да тынгылар;
Шо сен ангылагъан кибик
Мени таш да ангылар.

Санга сюйюп тюбей турмам,
Къоркъуп ауур къарамынгдан.
Жауун жауса – этме тырман,
Ёпкелеме къадарынгдан.
Мен алай аз жибимедим,
Къайда болса сени сакълай,
Алай кёрдюнг эримедим -
Келмесенг да сен жокълай.
Сени энди кёре келмем…
Къапланмасам да ташха,
Сагъышлансам, не 

термилсем,
Жапсарыр мени башха.

Аракъы, чагъыр да нек 
тергелгенлерин харамгъа

Мен кёп сау баш – шау 
болгъанында кёрдюм.

Ийнанырча эт
Ийнанырча эт сюймекликге,
Къачырма мени кесингден.
Хата кёрмезсе сюйгенликге -
Кетмезсе кери эсимден.

Ийнанырча эт сюймекликге,
Кёресе, кесим жангызма.

Тенгиме
Мени барды халал тенгим,
Жашау жолда жан жёнгерим.
Терк табылгъан 

чакъыргъанлай,
Женгил жетген, къанатлылай.

Жаны, шаудан кибик, таза,
Чамы, къайгъыланы чача,
Къыйын кюнде эс тапдыра,
Гюнях сагъыш жокъ арада.

Бир бир жюрекни 
къыйнамай,

Зарлыкъ, тарлыкъ да 
сынамай,

Адамлыкъны халал шартын 
Барабыз биз бирге тартып.

Олтур, солуу бер санынга,
Бир кесекчик тур жанымда,
Ханс басмай турсун ортаны –
Сени келтирген жолланы.

Къыйынлыкъда, ачы кюнде
Сыналгъанла – керти тенгле.
Мен ышаннганымча санга,
Сен да ышан, тенгим, манга.

Киши айырмаз бизни

Сени кёрсем, жолумда
Къанат бите бу жаннга.
Сюеме деп айтыргъа
Уялама мен санга.

Сен а кёрмейсе мени,
Сюйгеними билмейсе,
Ургъанын жюрегими
Эшитирге сюймейсе.

Кёл къалдыра кесиме,
Кишилигим жокъ, дейме:

Сени кёпле марайдыла,
Келинликге сайлайдыла.

Насыбымы туталмай,
Къалырмамы мен къурлай?
Мен ышанама санга,
Бурурса деп эс манга.

Жолда бара, тюбесем,
Къатынга жууукъ келсем:
«Сенсиз жашау жокъ манга», –
Деп тохтарыкъма санга…
Кёзлеринги ийнакълай,

Дегендиле таулула.
Таудан таугъа болуп кёпюр –
Тейри къылыч талада.

Тюзледеги къылычдан,
Тауда къылыч ариуду.
Аллах, сакъла сылыкъдан,
Туугъан жерин сатхандан.

Айлана къыраллада,
Байлыкъларын кёргенме,
Ол байлыкъны жырлада
Салгъандыла эм тёрге.

Сукъланмадым алагъа,
Къайтып келип журтума.
Бауурландым талагъа,
Тансыкъ бола отума.

Отубуз да башхады,
Жылыуу да кёбюрек.
Адамны ашха ачады
Берекетли тёгерек.

Отубузну ийиси
Аш ашамай тойдурад,
Терен къолну жыйысы
Уучуланы чакъырад.

Сюелелле таулада
Тотур ташдан къаяла,
Сакълагъанлай жауладан,
Ёмюрлени баралла.

Насып жашау кёрейим,
Тауларымда хар кюнден.
Мен таулада ёлейим,
Ахыр кюнюм жетгенде.

***
Чапыркъла саргъала,
Кюз арты да келеди.
Бир ай чакълы алгъада,
Чегет тюз да кёк эди.

Шимал жели ургъанлай,
Къанкъазла да учарла.
Къырыу жыры мудахлай,
Жюреклени тарарла.

Къар да жауар, кюз кетип,
Андан сора жаз жетер.
Ол жашауну бетиди – 
Анга адам не этер?!

***
Аракъы, чагъыр да ичмедим 

бошунакъгъа:
- Болур, - дей ичгеними 

бир хыйсабы.
Башым да ауруй, кёп 

къарадым кенг аулакъгъа,
Нек эсе да, къанмагъанлай 

суусабым.

Сюймейин тиерин хатам 
не адамгъа, не малгъа,

Бирин кюте, бирине жыкъдыра 
– жыгъа да келдим

Ауана кибик сюелгенликге – 
Ауана кибикми сансызма?

Ийнанырча эт сюймекликге,
Кюнюм къарангы - жарырма.
Минг палахха тюбегенликге,
Тарыкъмай, аллынга барырма.

Ийнанырча эт сюймекликге,
Жаным – кёзюнгю къарасы.
Хата кёрмезсе сюйгенликге,
Жапсар жюрекни жарасын.

***Сюймеклик, сюе билип 
сюйдюрсенг,

Сюрюлюп, тирлик берлик – 
сабанды.

Сюймеклик, сюе билмей, 
кюйдюрсенг,

Сибирип – тюп этерик боранды.

Алай мени алдама
Сыфатынга къарап тоймай,
Жюрек сени излей эсе,
«Батып кетди», - демем ай,
Кече манга кёрюнсенг.

Къара булут басып, кюн
Кёрюнмей къалды эсе,
Кел да, кёзюме кёрюн:
«Ма мен кюнме!» - де да сен.

Мен керти да ай сунарма,
Кюн сунарма кёрюнсенг,
Алай мени алдама,
Керти да сюймей эсенг…

Жууап берсенг деп сакълай,
Шукур этдим къадаргъа,
Тынгыладынг сен манга.

Тутуп къалып насыбым,
Жюрегими асылы,
Узатама санга къол,
Аллыбызда – жарыкъ жол!

Киши айырмаз бизни
Жашауда экибизни,
Келин болуп анама
Кирирсе арбазыма.

Келин
Жарыкъ къууанч келди 

бизге –
Келин кирди юйюбюзге!
Жангы келин келди элге,
Аны бла насып бирге.

Не тюш тюйюл, жомакъ 
тюйюл –

Къурайдыла была юйюр!
Ахшы болсун хар кюнлери,
Узун болсун ёмюрлери.

Ахшылагъа чыгъып аты,
Нюрлю болсун бет сыфаты,
Жырын айта игиликни,
Ёчюлмезлик сюймекликни!..

Бошалмазлыкъ насып 
берсин,

Къайынлагъа къучакъ керсин,
Къууандырсын ата-ана,
Кетмез насып келсин анга!

Келинибиз хар бир кюнде
Юлгю болсун бирсилеге!
Той этейик, эй, жашла, 

къарс!
Келин келди! Хайда, къарс, 

къарс!

Усхур эл
Ана къарындашларыма: 

Темиркъаннга, 
Къумукъгъа, Юсюпге.

Анамы унутмадым,
Ата-баба уясын:
Энтта мен ары бардым,
Жаным кюсей къаласын.

Тура бу ташла ёксюз,
Болгъанча жерсиз, кёксюз.
Жангыз терек арбазда,
Бир кеси къатыбызда.

Усхурну шаудан сууу:
Шорха таууш-шуу-шууу.
Жангыз терек сакъланды,
Жашар умут къатланды.

Жууугъум Темиркъанны
Тереги сакъланнганы,
Къалдырды бек сейирге,
Барсам салам берирге.

Бу арбазны юч жашы,
Болдула да къум ашы.
Адамныча, тансыкълай,
Кетген, къайтхан суннганлай.

Терекге жууукълашдым,
Жюрекни анга ачдым!
Энтта бери келирме,
Терекге, нёгериме…

Шыкъы
Турсун энтта ёмюрледе
Бабаланы къол къыйыны,

Эсгерирча деу тёреледе
Бу таулулукъ тамырны.

Шыкъы элим – Ата журтум,
Сен саулукъда, байма мен.
Сенсиз къалсам – мен 

жутулдум,
Сенсиз - будайсыз тирмен…

Сёзде асыл 
болгъаннга

Сёзде асыл болгъаннга,
Ишде алда баргъаннга,
Тюз жолну сайлагъаннга –
Махтау аллай инсаннга!

Акъылда тёр болгъаннга,
Терсни тюзге бургъаннга,

Игиге тау къалкъаннга –
Махтау аллай инсаннга!

Айгъа тенгше учханнга!
Жол жарыта чыкъгъаннга,
Тау журт багъалагъаннга –
Махтау аллай инсаннга! 

Шорха суучукъ
Шорха суучукъ, азатчыкъ,
Таудан жырлай энеди.
Ай, ариучукъ, тазачыкъ,
Тепсеригим келеди.
Сенден ичип, сабымы
Къандырама хар кюнден.
Таулулукъ насыбымы,
Сезгенчама бюгюн мен.
Сен жырлай да, мен тепсей,
Ёмюрюбюз ётеди.
Тауларын бир бек кюсей,
Жашамасын халкъ энди.
Сизден алгъа ёлейим,
Туугъан жерим, тауларым.
Бушуу халкъым кёрмесин –
Туталмазла санларым…

Кёзюм тиймесин санга
Лейлячыкъгъа

Кёзюм тиймесин санга,
Лейлячыкъ, ариу жаннга.
Терекчик кибик чакъгъан,
Аллыма бир терк чапхан.

Сенсе мени къууанчым,
Хар кюнюмде жубанчым.
Ата-ана байлыгъы,
Къыш, сууукъ кюн - 

жайлыгъы…                     

Жашау къара
бет алгъанды

Жашау къара бет алгъанды,
Кир ахчагъа бёленип,
Жууукълукъ кенгде 

къалгъанды,
Бош затлагъа серленип.

Сау халкъда окъун тирликни,
Излесенг да тапмазса.
Тойда алсанг да бийликни,
Не сюйсенг эталмазса.

Алай мен муратымы,
Тас этмей кюрешеме:

Бирлик, тюзлюк шо 
къайтырмы?

Узакъ кюннге термилеме.

Тансыкълыкъ
Кёрюрча Къарачайны,
Минги таугъа чыгъарма.
Доммай таулагъа къарай,
Кече тауда къалырма.

Кюн таягъы тийгенлей,
Мен бек терк уянырма.
Онг къолуму жанында,
Малкъарыма къууанырма.
 
Булутланы тюбюнден,

Чирик кёлге къарарма.
Учкуланны сууундан
Мен татымлы уртларма.

Тау жанымы алса да,
Угъай демем мен анга.
Къарачайгъа, Малкъаргъа,
Тау миллетге къууана,

Сюйдюмлю жерлерине,
Халкъны жигерлигине, 
Сап къандыргъан суулагъа,
Ийне башлы таулагъа,

Мюйюзлю текелеге,
Бирликли бу юйлеге,

Хар бир бирни сюйгеннге,
Жарыкъ сабий кюлгеннге!

Туугъан элим
Туугъан жерни таулу жырын
Унутмам ёмюрледе,
Шаудан сууну, этип тыжын,
Чыкъгъанын бийикледе.

Кёзюмден мени кетмейди
Сени жашил кырдыгынг.
Тау тёппенгден энмейди
Ёмюрлюк кюмюш къарынг.

Келгеннге жарыкъ боласа,
Келбетлисе таулугъа,
Бузунгу да, къарынгы да,
Сатмазлыкъ ма лкъар-

лыгъа!..

Шыкъы 
Шыкъы элни къатында,
Тау суучукъну бойнунда, 
Жарыкъ от жана-жана,
Ариулукъдан жан къана…

Къызыу отну тауушу,
Таулу элни ауушу,
Шаудан сууну макъамы,
Къаяланы саламы,
 
Хар келгенни тансыкълай,
Чачын салкъын жел сылай,
Къонакъбайлыкъ этеди.
Кёллерине жетеди.

Ана тил сыйына - Ана тил сыйына - 
билейик сыйынабилейик сыйына

1992 жылда чыкъгъанды аны 
«Къызыл-Къая» деген хапарла 
жыйымдыгъы. «Чегем аууз, Чеге-
мим», «Минги тау» деген жырла-
рын а «Эрирей» ансамбль бюгюн 
да турады жырлагъанлай.

Аккай улуну биз бюгюн бас-
малагъан назму тизгинлерини 
асламысы, сёзсюз, ариулукъгъа, 
керти сюймекликни кюсемекликге 
аталгъандыла. Аны сау Малкъар-
да, Къарачайда да байтамал 
лириклерибизни тизмесине къо-
шаргъа боллукъду, баям, бюгюнн-
гю кюнде.

Этезланы Апасны жашы Ану-
ар 1962 жылда Булунгу элде 
туугъанды. Орта школну да 
анда бошагъанды. Эки жыл 
аскерде къуллукъ эте туруп 
Литвада, Латвияда, Белорусси-
яда, Украинада да бола-бола 
тургъанды.

Ата журтуна къайтхандан 
сора Нальчикде Коммунально-

Солтанланы Токъболатны 
къызы Айшат 1960 жылда 
Къара-Сууда туугъанды. Орта 
школну да мында бошагъанды. 
Жазыу иш бла эрттеден бери 
кюрешеди, алай назмуларын 
басмаларгъа уа ашыкъмагъ-
анды.

Анамы унутмадым
Ата-баба уясын:
Энтта мен ары бардым,
Жаным кюсей къаласын.

Тура бу ташла ёксюз,
Болгъанча жерсиз, кёксюз.

Бюгюнлюкде Шауаланы Ас-
хатны жашы Исламгъа 18 жыл 
болады. Ол Малкъарны бек 
ариу, бек айырмалы эллеринден 
биринде – Къара-Сууда туугъ-
анды. Мында жашагъанла адет-
намысха къаты болгъанларын 
айтыргъа кереклиси да болмаз.

Бу элде хар жангы юй ишлене 
туруп, халкъ биригип, изеу этип, 
алай бла мекямны терк окъуна 
сюеп къойгъанды. Ма аллай 
ариу ышанлы, келбетли, огъурлу 

СОЛТАНЛАНЫ Мухаммат

Солтанланы Якубну жашы 
Мухаммат 1950 жылда Къыр-
гъызстанны Чолпан-Ата ша-
харында туугъанды. Орта 
школну Хабазда бошагъандан 
сора, бир ауукъ заман Шахты 
шахарда ишлей, Политехника 
институтну да анда бошагъан-
ды. 1991 жылдан бери Аллер-
гология арада урунады.

Назму жазып школда окъ-
угъан жылларындан башлагъ-
анды, алай хазна адамгъа 

уа кёргюзтмегенди. Чыгъар-
малары алыкъа бир жерде да 
басмаланмагъандыла.

Солтан улу туугъан ташын, 
ата журтун, от жагъасын, ана 
тилин жаны кибик кёреди. Ала 
ючюн не къыйынлыкъдан, не 
палахдан да ётерге хазыр бол-
гъанын, айхай да, аны жазгъан 
тизгинлерин окъугъан, аны уллу 
адамлыкъ, таулулукъ ышанла-
ры болгъанын да сезмей амалы 
жокъду.

Аккайланы Жагъафарны 
жашы Хаким 1955 жылда сюр-
гюнде Къызыл-Къая шахарда 
туугъанды. Аны юйюрю Къыр-
гъыздан Ата журтуна къайт-
хандан сора Хушто-Сыртда 
тохташады. Орта школну да 
мында бошайды.

Ол бир жыл бла жарымын 
КъМКъУ-ну тарых бёлюмюнде 
ётдюреди, ызы бла аскер. Андан 
къайтхандан сора кёп усталыкъ-
да кесин сынайды. Жазыу ишин 
къояргъа да кюрешеди, алай 
жюреги, жаны тартхан чыгъар-

мачылыкъ тузагъындан эркин, азат 
а болалмайды. 

АККАЙЛАНЫ Хаким

Къар жауады, мен тура кесимлей,
Къар жауады, мен тура сенсизлей.
Къар жауады, ура тёбенги,
Къар жауады, жасай кечени.

Къар жаугъан жолда къалады ызым.
Къарча, алай акъ жауады жырым.
Жюрек, жырыма мудах тынгылай,
Кече да, мудахлыкъны ангылай.

Къарай болурса сен да къаргъа,
Не бек къууана, не мудах ышара.

Кимни сайлады ол акъ жюрегинг,
Кимни сакълайды ол сакъ жюрегинг?

Мени сайласа – ол акъ жюрегинг,
Санга жанымдан юлюш этерме.
Мени сакъласа – ол сакъ жюрегинг,
Сууукъ чырмамаз, мен терк жетерме.

Мени сюйгеним сакълап тургъанлай,
Сууукъ къыш кюнде элтирме гюлле!
Мени ашыкъдыр, чакъыр, сюйгеним,
Санга жол тапсын сюйген жюрегим!

Кече да мудахлыкъны ангылай

адамланы араларында ёсюп 
келеди бу жаш.

Ислам жазгъан тизгинлени 
окъусанг, айхай да, алада ол 
туугъан журтуна, тыпыр ташы-
на, бурундан келген тау адет-
тёрени багъалай билгенин, ёз 
жерин жаны кибик кёргенин 
эслериксе. Бу жаш адам, хайт 
десе, эринмей-талмай адабият 
ишге берилсе, тамблагъы кюнде 
Малкъарны сёз усталарындан 

бири боллугъу хакъды.

ШАУАЛАНЫ Асхат

Жангыз терек арбазда,
Бир кеси къатыбызда…

Бюгюнлюкде тюп болгъан  
Усхур элге аталгъандыла бу 
тизгинле. Аланы окъугъан, 
баям, ангыларыкъды Айшат-
ны жюрегинде буруннгу, бю-
гюннгю, тамблагъы кюнле да, 
бир сатыргъа тизилип, кёп 
соруугъа жууап излегенин, 
туугъан жерини бусагъатдагъы 
халине жарсыгъанын да, аны 
иги жанына тюрлендирирге  
кюсегенин да.

СОЛТАНЛАНЫ Айшат                        

ЭТЕЗЛАНЫ Ануар

Къар сууугъу урады таудан,
Боран этип, къуяды къарла.
Мен тёзерем бу къыш сууукъгъа,
Чыкъсанг эди сен къар орамгъа!

Сакълатма да, бир чыкъ, кел бери,
Сынамай къыш сууукъ бла мени.
Керекмеми санга, бузласам?
Ма былайда сын болуп къалсам?

Келликмисе, жан аурутуп, сен,
Мени былайда бузлап кёрсенг?
Тюз акъылым дейди: «Бар юйге!» 
Жюрегим а – къоймай кетерге.

Къар хапучукъ келеди учуп,
Эрийди ол, бетиме тюшюп,
Бой салмайын къаргъа, бораннга,
Къарайма мен сени аллынга.

Алай итинеме мен санга,
Сюймеклигим – Аллахдан саугъа!
Тюз акъ къарлай – таза ниетим:
Келесе, къышда жай иннетим!

Атлайса, уяла орамда,
Кёз алмайын санга къарайма,
Турама атынгы къайтара,
Айып этсенг да, бери къара!..

Айып этсенг да, бери къара

Къартларыбыз

Къартларыбыз, олтурушуп ныгъышда,
Жаш заманны эсгериуде, даулашда
Турадыла, акъ сакъаллы – бетлери,
Аладыла элими берекети.

Сабырауаз, эс тапдыра сёзлери,
Тау аязла сылагъан да бетлери.
Гулочлары жерни къаза, къаламча,
Озуп баргъан салам бере, аланча.

Эркелете туудукъларын ыннала,
«Амма!» – десенг, хычыуунду алагъа,

Билек бола келинлеге, къызлагъа,
Туудукъларын тута къол аязлада.

Къыйынлары бош кетмейди къартланы,
Намыслары бийикдеди аланы,
Алгъыш айтсакъ – саулукъ тилей алагъа,
Олтурсунла арбазлада оноугъа.

Жашаууму этме, Аллах, аппасыз,
Жарты жолда къойма аны аммасыз,
Кетмесинле дуниядан замансыз, 
Болмасынла къарыусуз не амалсыз!

Адабият бетАдабият бет

строительный техникумну ай-
ырмалы тауусханды. Бир бёлек 
жыл БТИ-де да уруннганды. Бю-
гюннгю кюнде предприниматель 
иш бла кюрешеди.

Назму жазып башлагъанлы 
алай кёп болмайды. Аны чыгъ-
армалары тау журтубузгъа, 
адет-тёребизге, тюрлю-тюрлю 
тёлюлени араларында ангыла-

шыныулукъгъа, биригиулюкге, 
кертичиликге аталгъандыла.

Хорламгъа аталгъан парад

Бу кюнледе жолда къоркъуусуз-
лукъну жалчытыугъа аталып сау-
лай республикада ингирде сагъат 
18-ден башлап сагъат бирге дери  
кезиуде рейд бардырылгъанды. 
Къырал  автоинспекция артыкъда 
уллу эсни Терк районда болумгъа 
бургъанды. Аны себепли озгъан 
байрым кюн  жол-патруль служ-
баны къуллукъчулары ол районн-
га аслам жиберилгендиле. 

Алай  бла операция барды-
рылгъан кезиуде РФ-ни Жолда 
жюрюуню жорукъларына  52 
бузукълукъ этилгени ачыкъланн-

Ол уллу тау элибиз Холамда 
туугъанды. Урунуу жолун да 

анда башлагъанды. Элге жюк та-
шыгъан машина бла да  биринчи 
кирген ол болгъанды. Герпегеж 
къуралгъанда уа, ары кёчеди. 
Ара мюлкде ишлей турады. 
1940 жылда 15-чи майда жашны 
аскерге чакъырадыла. Ол, Ле-
нинградны къатында орналгъан 
зенит – артиллерия бёлюмге 
тюшюп, прожектор ташыгъан 
машинаны жюрютюп тебирейди.

Экинчи жыл а уруш башлана-
ды. Кёп да турмай ол Ленинград-
ха жетеди. Бирде машинасында 
орналгъан прожекторун шахар-
ны кечеги кёгюне буруп, бомбала 
атаргъа келген самолётланы жа-
рытады. Анга кёре зениткачыла 
атдырып, аланы агъызадыла. 
Бирде уа, тасхачылагъа къошу-
луп, немис окоплагъа  барып, 
«тил» тутуп келтиреди. Керек 
болгъанда уа, машина бла сауут, 
окъ, топ ташыйды.

Къуршоугъа алыннган Ле-
нинградда адамла ач-

дан, сууукъдан, къарыусуздан, 
орамлада бара тургъанлай, 
жыгъылып къала эдиле. Чапай 

КъМР-ни спорт эм туризм 

жаны бла министри Аслан Афа-

унов, районлада физкультура 

эм спорт сферада ишлегенле 

бла тюбешгенди. Жыйылыугъа 

«Единая Россияны» регионда 

толтуруучу комитетини таматасы 

Татьяна Канунникова эм «Сабий 

спорт» деген партия проектни 

координатору Аслан Бесланеев 

да къатышхандыла. 

Кенгешде жууукъ заманда 

бардырыллыкъ «Кавказ оюнла»  

эмда жай кюнледе арбазда ой-

налгъан футболдан районланы 

араларында эришиуле къалай 

Футбол бла Тырныауузда кю-

решип башлагъан Аппайланы 

Хызыр Биринчи лиганы озгъан 

чемпионатында Волгоградны 

«Ротор» командасында ойнагъан 

эди. Ары ол Краснодар шахарны 

командасындан кёчгенди. Кёп 

болмай а биягъы Волгоград 

ючюн ойнарыгъы ачыкъланн-

ганды. 

 Клубну вице-президенти Рохус 

Шох айтханнга кёре, ала фут-

болчу «Роторда» къалгъанына 

бек къууаннгандыла. «Хызыр 

бизни командабыз бла келир 

чемпионатда ахшы кёрюмдюле 

болдуруруна бек ышанабыз. 

Биз анга хунерин ачыкъларгъа 

болушурбуз»,-дегенди ол.   

 Къараучула да Хызыргъа 

«Ротордан» кетмегени ючюн 

ыразылыкъларын интернет-пор-

талда билдиргендиле. Ала оюм 

этгенден, ол хар матчда хорлам 

ючюн кесин аямай кюрешеди. 

Жууапха тартылгъанланы 
терсликлерине жолукъдурууну 
федеральный службаны Къабар-
ты-Малкъарда Управлениясыны 
(УФСИН-ни) къаты низамны 
тюзетиучю колониясында шах-
матладан эришиуле бардырыл-
гъандыла. Ала УФСИН-ни эмда 
республиканы Шахмат клубуну 
федерациясыны себеплик этиу-
лери бла  къуралгъандыла.

   Колонияда тургъанла бла 
шахматладан республиканы 
21 кере чемпиону Мажмудин 
Кармов, КъМР-ни Шахматладан 
федерациясыны президенти 

К ъ М Р - н и  П а р л а м е н т и н и 

75-жыллыгъына жораланып 

республиканы министерство-

ларыны эм ведомстволарыны 

спартакиадаларыны чеклеринде 

«Спартак» стадионда мини-фут-

болдан жарым финал оюнла 

бардырылгъандыла. Биринчи 

тюбешиуде Финансла мини-

стерствону командасы Урунуу 

эм социальный айнытыу мини-

стерствону келечилерини чабы-

уулларындан къоруулана келген 

Къызыл майданны юсю бла 
эки кере ётгенди машинасы бла

нёгерлери бла  алагъа къарап, 
жаны сауланы медицина пункт-
лагъа ётдюрюп да тургъанды.

Урушну экинчи жылында Бит-
тир улун танк бригадагъа кёчю-
редиле. Аны таматасы  уа аты 
айтылгъан аскер башчы Багра-
мян эди. Анда, къыстау сермеш 
баргъан кезиуде, душман само-
лётла бомбала ата тургъанына 
да  къарамай, танкчылагъа топла 
элтип тургъанды. Аны хайырын-
дан бизникиле атышыуларын 
тохтатмай бардыргъандыла.

Бир жол а, топлары тауусу-
луп, урушну бардыралмай, 

къуршоугъа тюше тургъан аскер-
чилерибизге сау машина топ, 
окъ жетдиреди. Ол себепден 
сермеш жангыдан башланады 
эм фашистлеге артха кетерге 
тюшеди. Аллай жигитликлери 
ючюн герпегежчи жаш  Къызыл 
Жулдузну эм Ата Журт урушну 
экинчи даражалы орденлерине 
кёргюзтюледи.

Чапай Ладога кёлде «жашау 
жолу» бла да машинасын топдан, 
окъдан, ашарыкъладан толтуруп 
аз  жюрюмегенди. Немис  само-
лётла атхан бомбала бузну  элек-

элек эте эдиле, экинчи кюн сууну 
жукъа буз жаба эди. Машинаны 
жюрютген а башындан бомбала 
къуюла тургъанда аны къалын-
лыгъынмы тинте турлукъ эди. 
Жукъа жерлеге тюбеген машина-
ла, кёзню жумуп ачхынчы, буз тю-
бюне кете эдиле. Артда  шофёрла 
машиналарыны эшиклерин ачып 
жюрюгендиле. Насыплары тут-
ханла къутулгъандыла.

Миллионла бла адамланы 
жутхан уруш да бошалды. 

Чапай андан сау-саламат къу-
тулду. Башында айтханыбызча, 
айырмалыланы санында маши-
насы бла Хорламны парадына 
да къатышды. Анда да борчун 
айыпсыз тамамлагъаны ючюн 
Баш главнокомандующийни 
махтау къагъытына да тийишли 
болгъанды.  

Болсада аскерден эркин этил-
мегенди, жеринде къуллугъун 
андан ары бардыргъанды. Кюз 
артында Октябрь революциягъа 

аталгъан парадха да къатыша-
ды. Биягъы машинасы бла ара 
шахарыбызны Къызыл майданы 
бла ётеди. 

Андан сора, эркин этилип, 
юйюне  тебирейди. Жолда 

да Огъары Малкъардан эки 
жашха тюбеп, ала бла Прохлад-
нагъа келеди. Темир  жол вокзал 
тийресинде айлана тургъанлай, 
Кязим хажини жашына, Ахматха 
жолугъадыла. Таулуланы кёчю-
рюлгенин былагъа  ол айтады. 
Жашланы ары дери аллай ха-
парлары болмагъанды.

Кёчгюнчюлюкде да Биттир улу 
шофёр эди. Гуртуланы Шамай-
ылны къызын Эзамханны алып, 
юйюр къурагъанды.

Сюргюнден къайтхандан сора 
да, Герпегежде «Шуёхлукъ» 
колхозда уруна, атын иги бла 
айтдырып тургъанды. Эллиле 
аны атын хар заманда да хурмет 
бла эсгередиле. 

ОСМАНЛАНЫ Хыйса.

Тюбешиу

Сабий спортха - асламлыкъ
къураллыкълары сюзюлгендиле. 

Алада биринчи жер алгъан коман-

дагъа - шахардан,  элден болса 

да - саугъагъа тренажёрлары бла 

спорт площадка ишлерикдиле, 

кюмюшге тийишли болгъанла уа 

эки теннис ойнаучу стол аллыкъ-

дыла эм  ючюнчюле уа топла бла 

саугъаланырыкъдыла.  

 Аслан Афаунов республиканы 

эллерини администрацияларыны 

штатларында неда школларында 

спортдан специалистле болурча, 

аллай адам а жаш тёлю бла тюр-

лю-тюрлю спорт мероприятияла 

бардыра турлугъун да  билдир-

генди. Аллай ишле уа сабийле 

кеслери жашагъан жерледе 

тамамланыргъа керекдиле, ол 

санда школланы спорт залла-

рында да.

       Жыйылыуда беш минг 

адам къатышхан VI жаз спарта-

киадада бизни окъуучуларыбыз 

биринчи жерлени алгъанлары 

ючюн министерствону саугъа-

ларына тийишли болгъандыла. 

Эришиуледе нальчикчиле - би-

ринчи, бахсанчыла - экинчи эм   

прохладначыла ючюнчю жерле-

ни алгъандыла. 

Бизни корр.

Футбол

«Мен «Роторну» сайлагъанма»
бек жаратханма. Коллективни 

шуёхлукъ жюрюте билгени, тре-

нерлени бийик усталыкълары, 

адамланы бир бирлерине иги 

кёзден къарагъанлары мени бери 

къайтыргъа кёллендиргендиле. 

Андан сора да, къараучуланы 

энчи белгилерге сюеме. Аллай 

адамла болгъан жерде майданн-

га чыгъып ойнагъан бек хычыуун 

кёрюнеди. 

Келир жылгъа кесиме жаланда 

бир борч салама-не къадар иги 

ойнап, кёп гол урургъа. Озгъан 

сезонда ойнагъаныма артыкъ 

ыразы тюйюлме. Кесиме, баш-

халагъа да премьер-лигада ой-

наргъа тийишли болгъанымы 

кёргюзтюр муратлыма. Бирси 

командала алада ойнаргъа чакъ-

ыргъан да этген эдиле, алай мен 

«Роторну» сайлагъанма».

Анатолий ТЕМИРОВ. 

СУРАТДА: Аппайланы Хызыр. 

Алай бла командагъа кёп хайыр 

келтираллыкъды. 

 Ол кесини футболда жолуну 

юсюнден былай айтады: «Ро-

торда» ойнагъан жарым жылны 

ичинде команданы, клубну да 

Мини-футбол

Кюреш биринчи 
жер ючюн барлыкъды

эсе да, ахырында 4:2 эсеп бла 

къытдыргъанды. 

 Экинчи жарым финалда ха-

зырланнганлары, къарыулары 

да бирча командала тюбешген-

лери себепли оюн къыйыныракъ 

болгъанды. Спорт эм туризм 

министерствону футболчулары 

Транспорт, связь эмда жол мюлк 

министерствону командасына 

алгъа терк окъуна юч гол ургъан-

дыла, жарсыугъа, андан сора 

хорлатып башлагъандыла. Алай 

экинчиле топну урурча кезиулени 

хайырланалмагъанлары себепли 

5:2 эсеп бла къытдыргъандыла.

 Энди финалда биринчи эки 

жер ючюн Спорт эм туризм 

министерствону бла Урунуу эм 

социальный айнытыу  министер-

ствону командалары тюбеши-

рикдиле.

Светлана ГАУНОВА.

КъМР-ни Спорт эм туризм 

министерствосуну 

пресс-службасы.

Шахматла

Колониячыла къытаргъа таукел эдиле
Артур Шахмурзов, шахмат спор-
тну устасы, бу оюнладан кёп 
кере чемпион болгъан Анатолий 
Мафедзов сеансла бардыргъан-
дыла. Ала башланырны аллында 
уа Мажмудин Кармов шахматла-
ны юслеринден къысха лекция 
окъугъанды.

 Эришиулеге къатышханланы 
КъМР-де УФСИН-ни таматасы ич 
службаны полковниги Василий 
Фёдоров алгъышлагъанды эмда 
спортну бу тюрлюсюнде жети-
шимле болдурурларын сюйгенин 
билдиргенди.

 Сагъыш этиуню излеген бу оюн-

да кеслерини кючлерин 20 коло-
ниячы сынаргъа сюйгенди. Артда 
аладан тёртюсю къалгъанды. 
Ала да шахмат усталагъа хор-
латмазгъа кюрешгендиле эмда 
оюн 0:0 эсеп бла бошалгъанды.

 -Кюреш былай къаты барыр 
деп бир да сакъламай эдим. 
Бир тынч партиям болмагъанды 
мени. Колониячыла шахмат-
лагъа мындан ары да эс бургъан-
лай турсала, хорламай къоярыкъ 
тюйюлдюле,-дегенди Мажмудин 
Кармов.

КъМР-де УФСИН-ни 
пресс-службасы. 

Рейд

ганды. Ол санда 20 водитель, ичги 
ичип, рульгъа олтургъанлары, 19 
водитель да автомашина жюрю-
тюуню праволары сыйырылып 
неда аллай праволары  арталлы 
- да болмай тургъанлай жолгъа 
чыкъгъанлары ючюн жууапха 
тартылгъандыла. Бир-бир авто-
машиналаны терезелери эркин 
этилмеген къара тюрсюнлю эдиле. 
Аланы иелери да терсликлерине 
жолукъдурулгъандыла.

Операцияны ахырында бел-
гили болгъанына кёре, ол кюн 
республиканы  жолларында 60 во-

Кеф водительлени саны бир да азаймайды

Уллу Ата журт уруш бошалгъандан сора, Совет Союзну ара 
шахары  Москвада 1945 жылда 24-чю июньда хорламгъа 
аталып,  парад бардырылгъанды. Анга къатышыргъа  аскерчи-
лени айырмалыларын сайлагъандыла. Ол санда Герпегежден 
Биттирланы Чапай да болгъанды.

Май районну сабий саулукъну 
игилендирген «Тополёк» деген 
лагеринде биринчи смена-
ны ачылыуу къууанчлы халда  
болгъанды. Вожатыйлени бла 
юйретиучюлени  башчылыкъ-
ларында линейкагъа тёрт къа-
уум сюелгенди. Ала ол кюн 
сабийликни зауукъ кюнлерине 
кёмюлюрге хаппа-хазыр эдиле.

Жашчыкълагъа бла къыз-
чыкълагъа, иги солурларын 
билдирип, лагерьни ачылыуу 
бла районну жер-жерли адми-
нистрациясыны орунбасары 
Ольга Полиенко, билим бериу 
управленияны, школланы ке-
лечилери алгъышлагъандыла. 
Айхай да, «сабийликни  къыра-
лында» бек башчы болгъанлай 

«Тополёкну» бары да бек жаратхандыла
иги болгъаныны юсюнден 
хапар айтады. «Мен мында 
табийгъатны бек  жаратханма, 
кесими жолоучу суннганма. Бу 
жай мени эсимде кёпге дери 
сакъланырыкъды»,-дейди ол.

Аны биргесине келген жаш-
чыкъ Олег Зайцев да, мында 
ариу жасалгъан, тынчлыкълы 
юйчюклени, тёгерекни-башны 
бек жаратханын айтханды.

Ол кюн сабийлени лагерьни 
ачылыуу бла «Россия» деген 
культура юйню келечилери да  
алгъышлагъандыла. Сейирлик 
концерт  программалары бла 
къууандыргъандыла.

Бизни корр.

дитель, кеф болуп, автомашина 
жюрютгенлери эмда 46-сыны уа 
праволары болмай (сыйырылып)  
жолгъа чыкъгъанлары ючюн 
терсленнгендиле.

ГИБДД-ны къуллукъчулары эм 
башха службала, битеу кючню 
бирикдирип, жолда жюрюуню 
жорукъларына  бузукълукъ этген-
лени  ачыкълар муратда барды-
рылгъан рейдлеге ыйыкъ сайын 
чыгъадыла.

КъМР-де МВД-ны 
ГИБДД-сыны 

пресс-службасы.

а директор къалады. Бу лагерь-
ге  кёп жылланы ичинде  Люд-
мила Головатова таматалыкъ 
этип келеди. 

Ол кюн анга сабийле, кесле-
рини сюймекликлерин, хурмет-
лерин, ыразылыкъларын да  
билдирип, уллу жюрек суратны  
саугъагъа   бергендиле. Меди-
цина  ишчиле уа жашчыкъланы 
бла къызчыкъланы къолларын-
дан шприцле алгъандыла. Бю-
тюнда бег а  ала  вожатыйлени 
кюлдюргендиле. Ала былагъа 
къамичиле бла татлы къалачла 
бергендиле.

Шуёх, къоншу байламлыкъ-
ланы кючлер мурат бла бери 
быйыл Прохладна райондан 
да келгендиле сабийле. Терк 

район а 25 адам жибергенди. 
Дейскени спорт школундан  кел-
генле уа «Юность» деген отряд-
да солурукъдула. Юйретиучю 
Сергей Казиев айтханнга кёре, 
«Тополёкну» юсюнден Терекде 
эртте билгендиле, энди уа  кес-
лери да кёрюрге сюйгендиле. 
Андан сора уа, теркчиле мында 
къонакъбайлыкъны бек жарат-
хандыла эм лагерьни  культура 
ишине тири къатышыргъа де-
гендиле.

Прохла дна районну келе-
чилери да къыйырда къал-
майдыла. Сёз ючюн, Назар 
Омельченко «Тополёкда» быйыл 
биринчи кереди. Болсада  ол 
кюнден окъуна кесини жангы 
нёгерлерине мында къалай 

ЖАЙ СОЛУУ

Элбрус районда юч жюз чакъ-

лы выпускник Тырнауузну «То-

тур» деген стадионуна байрам 

концертге жыйылгъандыла. 

Тюнене – школчула, бюгюн 

а – аланы бошагъанла. Бу 

байрамны жашла бла къызла, 

бек аздан, онбир жылны сакъ-

лагъандыла.  Жилямукъла, 

къууаннгандан болгъан эселе 

да, энди артда къалгъандыла, 

ахыр къонгуроу кибик.

Выпускниклеге деп Шимал 

Кавказны артистлери Абдель 

Монар, Тёппеланы Алим, Бий-

Байрам

«Тотур» стадионда -той-оюн«Тотур» стадионда -той-оюн

ланы Аслан, «Ийман» къауум, 

Байкъулланы Солтан эм баш-

хала жырлагъандыла.

Хар ким бир энчи зат ючюн 

ёхтемленеди. Бири – майда-

лына, бирсиси – «Бородинону» 

кёлден шатык окъугъанына, 

башхасы уа – илмуну жолуна 

таукел атлагъанына. Не десенг 

да, Элбрус районну 296 выпуск-

нигинден онтёртюсю – алтын, 

экиси да кюмюш майдалла 

алгъандыла. Школланы бо-

шагъанланы къыркъ проценти 

регион даражалы олимпиада-

лада хорлагъандыла эм при-

зёрладыла, очный эм заочный 

конкурслада алчыладыла.

Концертни ахырында уа – 

аламат да, сейирлик да салют. 

Таматала, жанындан къарай, 

кеслерини жаш заманларын 

эсгергендиле. Аналадан бири 

уа 2013 жылда хар не да – 

жыйрыкъла, жырла, ЕГЭ – 

башхаракъ болгъанын, алай 

а уллу жашаугъа атлай туруп, 

не кезиуде да жаш тёлю бирча 

сагъыш этгенин белгилегенди.

Тамбла уа Элбрус районну 

битеу школларында да вы-

пускной балла бардырыллыкъ-

дыла.

 Алиса ТАРИМ, 

Элбрус районну жер-жерли 

администрациясыны 

пресс-секретары. 


